Galesia 1:1 i Galesia 1:7

Galesia
adi letama

Pol na waikaiwama o
I Taugu apasol Pol, uma letanama ya girugiru-

mina garomie. Taugu nam banaga ti vineguna.

Ibewa da Yesu Keriso be Tamanama Mamaitua
taudi taugu a vineguna. Tauna vutuna natu-

nama Yesu Keriso gurie be ya kawa midisugu
munagena.

2Be da banagama aitauga garogue mate, tauma
matabumai taumi ekalesia Galesia provins no-
pone matabumi kawai kaiwemina.

3 Tamadama Mamaitua be da Badama Yesu
Keriso adi raukivivere, be adi subama garomie

e kenana. 4 Yesu tauna vutuna tubuginama yai
uta munage be da gewagewama aubainama ya
gurina. Tauna nama ya voiana da kupi dobune
el yawasanidana, baninama Tamadama Ma-
maitua nama na goanama. > Vutuna aubainama
tauda matabuda isanama sibo té kaisugusugu
nonogena, Inam riukaua!

Vari verenama tenaga kavakava Kerisoe
6 Taugu e base kauemina da taumi waigapa Ma-
maitua koya gose pore be waikatakatai tabudima

kowai muriwatanedina. Yesu Keriso na rauki-
viveree Mamaitua ya vinemina da taumi na

damma. Be yodi taumi ko miamia tautauriena.
7 Be waikatakatai tabudima matabudi kaiyovu.
Be banaga gesaudima Keriso varinama ta vi-
tavitaredi be ta tatai nuarageragemina.

8 Be degoda taugu waikatakatai tabu e riuem-
ina, bo anea marae i yovo be waikatakatai tabu
1 riuemina, nam maika nogone € riuriuemina
nama, naumeki da tauma tokare kovoga ka
banavina gienae. 9 Yodi ya riu munagemina:
Degoda taugu waikatakatai tabu e riuemina, bo
anea marae 1 yovo be waikatakatai tabu i riuem-
ina, nam maika nogone koya pagopagona nama,
naumeki da tauma tokare kovoga ka banavina
gienae.

10 Taumi uma riudima nema ko nogonogota
bakedi? Taugu banaga nuedima anisorudima
aubainama nama é giu? Bo Mamaitua aniwai
nuaverenama aubainama nama é giu? Taugu
banaga ya gwayegwayemi, bo? Ibewa, taugu
degoda banaga e gwayedina, naumeki da taugu
tokare nam Keriso na taunoya.

Bada Pol ya vinena da tauna na apasolma

11 Yau bana, taumi vari verenama ya rarau
guguyena sibo koya katai kauena da inam nam
banaga nuedie ti tubugina. 12 Bo nam aitau
garone e pago bo i kataiguna. Ibewa da Yesu
Keriso tauna vutuna garogue ya magatara be yai
kataiguna.

13 Taumi nogone koya vaiegu da taugu Jius

muridie ¢ midi be Mamaitua na damma e ra-
raukivi gewegewedi be e rarau rubuna da sibo

éi guri rovodina. 14 Taugu yatayataguma Jius
adi tarawatuma matabudi é kitakita yagedi, be
éwai muriwatana kauedina, nam yau kimtama
banegidima gesaudima maika.

15-16 Be Mamaitua na goane natunama garogue
yai magatarina raganine, taugu yau yawasanama
é vitarena. Baninama muriga da é tubugana,
Mamaitua na raukiviveree ya vineguna da taugu
tauna riunama eteni garodie ya rauguguyena.
Be rauguguya aubainama taugu nam aitau
ei bagana. 17 Be mate taugu nam e nago
Jerusalemma be apasol dokedima éi bagedina
rauguguya aubainama. Ibewa da taugu didi-
maninama € nago gomana Areibia provinsne.
Muriga da € munagana Damaskasma. 18 Be modi
rabuitega muridie € saga € nagona Jerusalemma
Pita kitanama aubainama da tauna sibo ya
kataiegu be taugu tauna e kataiena. Be dabudine
ké miana ragan matabudi 15. 19 Inam dabudine
nam aba apasolnama e banavina, be apasol Jeims
taunaga € banavina, tauna vutuna Bada tasi-
nama. 20 Taugu Mamaitua matane aba ya riuri-
uemina, inam nam kaiyovu. 21 Muriga € nagona
Siriama be Silisiama. 22 Judia nopone Keriso na
ekalesiama taudi taugu nam ti kataieguna. 23 Be
taudi variguga a vaie be a riuna, “Taugoma boni
yai gavieda be ya raraukivi gewegewedana, tauna
yodi waisumaga e rarau guguyena.” 24 Inam

vutuna aubainama taudi matabudi Mamaitua
isanama a kaisugusuguna.

2

Apasol gesaudima Pol ai aninena
1Be modi 14 a kovikovina muridie taugu € saga
€ munagana Jerusalemma. Inam raganine Ban-
abas be Taitos mate éi dokedina. 2 Mamaitua ya

riueguna, vutuna aubainama dabudi & nagona.
Dabudine taugu babada taudiga mate kéi boru
da aba eteni banegidima garodie € rarau guguye-
dina, vutudi éi magataridina da babada sibo a
kitana degoda inam naumeki bo ibewa. Taugu
nama é voiana, baninama yau noyama nam
sibo ya kavakava. 3 Be raganine taugu be yau
varoroma Taitos mate tauma dabudine, be avedi
da tauna nam Jius baneginama, be babada nam
kopitom aubainama aba ti giuena Taitos garone.

4 Inam kauinama ya tubugana, baninama
Kuristen banegidima kaikaiyovudima a saga da
ta kitana be tauma tarawatu nam kewai muri-
watenena, baninama Keriso tarawatu na rewa-
panae, be ya kuvesimaina. Vutuna aubainama

taudi babada a suramuduedi be a riuna da Taitos
sibo kopitom ya pagona, baninama taudi a goena

da tarawatu sibo yai badedana. 35 Be tauma
taudi adi giuma nam kei anina rubuedina, bani-
nama tauma nam ka tainuarageragemi. Be taumi
koya kataiena da waisumage tokare Mamaitua ei
yawasanidana, be nam tarawatue.

6 Be taugu aba garomie € rarau guguyena, apa-
sol dosidima ai aninena, be nam aba gesaunama
tl vatona. Be taugu nam ama siesievina taudi

babada dosidi bo nam dosidi. Baninama Ma-
maitua matane tauda matabuda tenetenegidama.

Tauna nam tubuge ima Kkitakita wairuvana,
ibewa da nopoe. 7 Vutuna aubainama apasol
taudi nam aba gesaunama ti vatona, baninama
taudi yodi a kataiena da Mamaitua ya riupore-
guna eteni garodie ya rauguguyana aubainama,
maika Pita ya riuporena da Jius garodie vari

verenama e rarau guguyena. & Be Mamaitua
Pita rewapana ya ute da Jius garodie e rarau
guguyana, be nama Mamaitua taugu rewapana
ya utegu da eteni garodie ya rarau guguyana. °Be
ekalesia babadidima Jeims, Pita be Jon taudi a
kita da Mamaitua na waiaiainama garogue ya
yovoyovona. Vutuna aubainama taudi ai kai-
wemai be ai anina da taugu be Banabas sibo
ké rauguguya nagona eteni garodie, be taudi
sibo Jius garodiga a rauguguya nagona. 10 Taudi
yaba tenaga a riuemaina da nam sibo nuamaima
ya koa. Inam ekalesia waikaruwagewagedima
Jerusalemma sibo ké sagudina. Be taugu inam
yabanama ragan matabuna yau kaba voiema.

Pol Pita ya riumataiena

11 Pita Antiokma vakitaguma aubainama ya
tavana. Dabudine taugu € riumatai gomena,
baninama tauna ya voia waigewana aubainama.
12 Muriga da Jeims na banagama a tavana An-
tiokma, dabudine Pita tarawatu nam i muri-
watanena, be ragan matabuna eteni banegidima
mate a mia gogona be a kanikanina. Be
Jeims banegidima a tavatavana raganine, Pita
ya naira be eteni ya gosedi da gavoe ya mia
be ya kanikanina Jius tarawatunama e riuri-
una ruvane. Umanama ya voiena, baninama
Pita kopitom banegidima ya nairedina. 13 Pita
na voia waigewama aubainama tauwai sumaga
gesaudima mate ai kaikaiyovu be Pita awai muri-
watanena, be Banabas mate taudi yai muri-
watanedina.

14 Taugu ya kitana be taudi vari verenama
nam tiwai muriwatana kauena, dabudine taugu
patara matedie Pita é riumatai be e riuena, “Tam
Jius banegimma be eteni adi yawasanae kwa mi-
amiana. Be yodi aba aubaina eteni banegidima
kwa riurivuedi da taudi Jius adi tarawatuma
tai muriwatanedi?” 15 Tauda té tubugana Jius
banegidama, be nam eteni, gewagewa tauvoied-
ima. 16 Be tauda te kataiena da banaga tarawatue
taudi tokare nam yawasana ta banavi, ibewa
da waisumaga Yesu Kerisoe tokare yawasana ta

banavina. Vutuna aubainama tauda mate Keriso
tawai sumagena da taune tauda yawasana ta ba-

navina, be nam tarawatue. Baninama tarawatue
tauda tokare nam yawasana ta banavi.

17 Degoda tauda tarawatu ta gose be Kerisoe
yawasana ta wanena, inam Jius banegidima

matedie anikitanama kabe maika Kerisoe
gewagewa te voivoie. Yodi nemanama? Keriso

gewagewa ewai anine, bo? Ibewa da ibewa goma!
18 Tauda tarawatue nam yawasana te banavina,
vutuna aubainama tauda tarawatu té gose be
Keriso taunaga tawai muriwatanena. Be degoda
yodi tarawatu tai muriwatana munagena, inam
vutuna gewagewa ta voivoiena. 19 Be tarawatu ya
voiegu da taugu é gurina. Be yodi taugu tarawatu
é guri porena, vutuna aubainama tarawatu na
rewapanama garogue nam ima Kkenakenana.
Be yodi taugu Mamaitua na goane ya miana.
20 Baninama yau yawasanama poranama Keriso
mate korosie a tuparatuna. Vutuna aubainama
taugu e gurina, be yodi Keriso nopogue e
miamiana. Yodi yaba matabudi uma dobune

taugu ya voivoiedina, inam yabedima matabudi
waisumage. Taugu Mamaitua Natunama yawai
sumagena, baninama tauna yai nuapagoegu be
na yawasanama yai utaena taugu saguguma
aubainama. 2! Taugu Keriso na gurima nam
ya voie da kitanama maika kabe guri yababa.
Baninama degoda tauda tarawatue didimana
sibo te banavina, naumeki da Keriso na gurima
inam nam baniboruboruna.

3

Nema ta mia bako, tarawatue bo waisumage?
1 Taumi Galesia banegimima buebuemimal!
Aba aubainama waisumaga koya gose pore? Ba-
naga a giribemi, bo? Taugu e riu kauemina da
Yesu Keriso taumi kami taiye a tuparatuna. 2 Yodi
koi beavaia be yaba tenaga ya riuemina: Taumi
tarawatu koyawai muriwatanena, aubainama
Arua Babau koya pago? Bo waisumaga giunama
koya vaivaie be koya pago? 3 Taumi agunai
koya bua kauana. Taumi ami yawasanama Arua
Babau na rewapanae koyai karena, be yodi tau-
miga ami rewapanae ko rarau damoena. 4 Taumi
vari verenama kana taiye raukivi gewagewa
toitoi koya banavidina. Uma raukivi gewegewed-
ima koya banava yababedi, bo? Taugu ya
nogonogotina da nam ko banava yababedina.

> Aba aubainama Mamaitua tauna Arua Babau
ya utemi? Be aba aubainama Mamaitua mataira

dosidima Zaromie e voivoiedi, taumi tarawatu
koyawai muriwatanena aubaina, bo? Ibewa, Ma-
maitua nama ya voiana, baninama taumi Keriso
koyawai sumagena aubainama.

6 Eibraham ko nogoti. Girugiruminama po-
rane umanama ya riuna: “Eibraham Mamaitua
yawai sumagena, vutuna aubainama Mamaitua
yai anine be ya riuna da Eibraham tauna yodi
naumeki.” 7 Vutuna aubainama taumi sibo koya
kataie da aitauga tawai sumagana, taudi inam
Eibraham natunatunama.

8 Girugiruminama porane ewai kataidana
da Mamaitua eteni banegidima tokare adi
waisumage e kawa didimanidina. Vutuna
aubainama tauna Eibraham garone umanama ya
riuna: “Tame banaga matabudi garodie tokare
vere ya voiedina.” 9 Vutuna aubainama yodi
aitauga da Keriso tawai sumagena, taudi tokare
garodie Mamaitua vere e voiedina, maika tauwai
sumaga Eibraham.

10 Aitauga tarawatue ta mia be tawai muri-
watanena, taudi tokare gewagewa dosinama ta
banavina. Baninama girugiruminama poranama
umanama ya riuna: “Aitauga tarawatu tawai

muriwatane be nam matabudi tima raberabe
kauedina, taudi tokare kovoga dosinama

ta banavina.” 11 Aitauga tarawatue ta mia
be tawai muriwatanena, taudi Mamaitua
tokare nam e kawa didimanidi, baninama
girugiruminama porane umanama ya riuna:
“Didimana banegidima taudi tokare waisumage
ta yawasanana.” 12 Tarawatu nam waisumage
ima midimidina, baninama girugiruminama
porane umanama ya riuna: “Aitauga tarawatu
matabuna ta vovo teyeteyedina, taudi
tokare yawasana ta banavina, be nam aitau
tokare tarawatu matabuna e voteyeteye be



Galesia 3:13 ix Galesia 3:18

tenetenegina.” 13 Be Keriso tauda ya midi
gagaridana da tauda tarawatue nam ta guri.
Baninama tauna vutuna tauda ya rauepaiyada,
be ya gurina. Girugiruminama porane umanama
ya riuna: “Aitau kaie e dawena, tauna gewagewa
kovoginama vutuna ya banavina.” 14 Tauda
gewagewae be Yesu kosinine ya gimeridana.

Vutuna aubainama Mamaitua na waiaiainama
Eibraham garone, be yodi Yesu Kerisoe be

e nagonagona eteni garodie. Be yodi tauda
waisumage Arua ta pagona.

Sauga yai rewapana vavasagana, nam maika
tarawatu

15 Yau bana, yau giuma sauga garone ya boru
be ko kitana. Degoda banaga ya saugana, tokare
nam aitau tenetenegina da e vitare bo aba gesau
e vato. Be Eibraham garone inam kauinama
teneginama. 16 Mamaitua Eibraham natunama
mate ya saugedina da tokare veree ei aiainidina.
Girugiruminama porane nam i riuna: “Eibra-
ham natunatuna” ibewa, inam giunama bani-
nama seda toitoi. Be tauna umanama ya riuna:
“Eibraham natunama” inam giunama baninama
gomana tenaga Eibraham na damma nopone. Be
tauna vutuna Keriso. 17 Aba ya giugiuena inam
umanama: Mamaitua sauga Eibraham garone ya
voiena, be modi 430 a kovina murine, Mamaitua
tarawatu Mousis ya utena. Be na saugama Eibra-
ham garone ya boruboruna yagoro e kenakenana.
Be tarawatu na rewapanama nam ima kenake-
nana da inam sauginama e kawa koakoa. 18 Be
degoda tarawatue sibo té yawasanana, naumeki

da sauga tokare nam baniboruboruna. Be Ma-
maitua na raukiviveree waiaiaina Eibraham ya
utena, baninama tauna ya saugana aubainama.

19Be yodi tarawatu na noyama aba? Mamaitua
tarawatu ya riuporena banaga adi gewagewama
sibo a gosedina. Baninama tarawatu banaga ei
kataidi da dego tauna gewagewa be dego tauna
vere. Be tarawatunama ya kenana naumeki da
Tauwai yawasana ya dobina. Baninama Ma-
maitua Eibraham ya sausaugena nama. Ma-
maitua be banaga poudie taumidinama inam

Mousis. Vutuna aubainama Mamaitua na
aneama tarawatu Mousis a utena, be tauna ba-

naga ya utedina. 20 Be raganine Mamaitua Eibra-
ham sauga utenama aubainama, inam taunaga
ya voiena, nam poune taumidi aitau, anea bo
Mousis i riuedi be ti voiena, ibewa.

21 Be yodi nemanama? Tarawatu Mamaitua
na saugama e riuriutuatuagaie, bo? Ibewa
goma! Be degoda Mamaitua i §oe be tarawatue
sibo 1 yawasanidana, inam naumeki nama e
voiena. Be yagoro tauna nam nama i voiana.
Vutuna aubainama tarawatu nam tenetenegina
da ei yawasanida. 22 Be girugiruminama porane
ya riuna da banaga matabuda tauda gewagewa
ya panidana. Vutuna aubainama aitauga Yesu
Keriso tawai sumagena, taudiga tokare yawasana
ta banavina, Mamaitua nama ya saugana.

23 Muriga da waisumaga ya tavana, tauda
tarawatu ya panida be té miana, naumeki da
waisumaga riunama ya magatarana.

Mamaitua natunatunama

24 Mamaitua tarawatu ya biridi da taudi a
rabedana naumeki da Keriso ya tavana, be
yodi tauda da waisumage Yesu tokare e kawa
didimanidana. 25 Be waisumaga ya tavana
aubainama, tauda yodi nam tarawatu na rewa-
panae tama miamiana. 26 Ibewa da waisumaga
Kerisoe tauda yodi Mamaitua natunatunama.
27Baninama matabumi aitauga Yesu Kerisoe koya
babataitona, taumi inam Keriso koya kotena gara
maika. 28 Vutuna aubainama yodi matabuda
tenetenegidama. Avedi da tam Jius bo eteni, avedi
da tam taunoya bo banaga dosim, avedi da tam
taugoma bo waivi, tauda matabuda tenaga Yesu
Kerisoe. 29 Taumi yodi Keriso §arogaronama,

vutuna aubainama taumi riukaua Eibraham
natunatunama, be Mamaitua aba Eibraham ya

sausaugena, taumi mate tokare e utemina.

1 Uma ko nogoti. Degoda tamanama ya guri
be buderi taupagonama yagoro gaubonama, inam
raganine tauna kitanama maika banaga goma,
avedi da buderi matabuna tauna garonama.
2 Tauwai rabaraba yagoro gomana be na purapu-
rama e raberabedina, naumeki da na raganinama
boruborune e tavana, yodibe na buderima e
ragaudina.

3 Be inam kauinama teneginama tauda nama.
Tauda raganine nam waisumage te miamiana,
inam raganine tauda gomana gaubonama maika,

be dobu adi rewapanama™® awai badedana. 4 Be

* b . . .
4:3: Degoda banaga tarawatu tawai muriwatanedina, dobu
kauidima garodie tawai taunoyana.

ragankaua ya tavatavana raganine, Mamaitua
Natunama ya riuporena. Tauna waivie ya
tubugana, be tauna Jius adi tarawatue ya mi-
ana. > Mamaitua nama ya voiana da tauna
banaga tarawatu ya panipanidina ya kuvesid-
ina. Be tauda yodi tauna natunatunama te
tubugana. ¢ Vutuna aubainama Mamaitua Natu-
nama Aruinama ya riupore yovogena nopomie

e miana. Yodi tauda Arue tokare “Mamai” ta
vatona. 7 Vutuna aubainama taumi yodi nam

panipani banegimi, ibewa da taumi yodi Ma-
maitua Natunatunama aubainama, taumi tokare
na buderima ko pagona.

Pol na nuaragaragama Galesia garodie
8 Boni taumi Mamaitua nam ko kataiena
raganine, taumi boita be arua gewegewedima a
panipanimina. Taudi inam nam Mamaitua. 9 Be
yodi taumi Mamaitua koya kataiena, be tauna ya

kataiemina. Be aba aubainama_taumi ko mu-
naga be ami kauama gewegewedima poredima

kowai muriwatanedi? Inam kauidima taudi nam
wairewapanidi, be nam banibiribiridi. Taumi

ko goegoena inam kauidima ta pani munagemi,
bo? 10 Taumi aba aubainama taparoro ragandie,
tarawatu tabu tabu banaga a voivoiedina kowai
muriwatanedi? Be mate nawaravi, modi be
iri tabu be tabu adi tarawatuma kowa1 muri-

watanedi! Baninama aba? Inam nam i verena!
11 Taumi kowai nuaboyaguna, be nuaguma e

rovorovona, degoda yau noyama € voivoiedina
garomie matabuna kavakavanama teika.

12 Yau bana, dokane taugu inam taumi maika,
be yodi taugu tarawatu e gosagana. Vutuna

aubainama yawai bagemina da taumi yodi sibo
taugu maika koya tubuga, be tarawatu sibo koya
gosagana.

Taugu boni Zaromie €& tavana raganine ko
nogoti. Taumi nam ko kawa nuaboyaguna,
13 avedi da taugu ma sidagu §aromie € tava be
€ rarau guguyana raganine, taumi taugu nam
ko tuagaieguna. 14 Yau sidama ya raurubumina,
be taumi nam ko sigabueguna, ibewa be taumi
koyai aninegu be koya rabe kaueguna maika
taugu kabe anea marae bo Yesu Keriso gominama
maika. 15 Nogone taumi koyawai nuavere
kauana. Be inam wainuaverenama yodi dego
ya nago? Taugu e katai kauena inam ragandie
degoda ko goena, taumi agunai tokare matemima
koya kaiporaga be matague sibo koya biridina.
16 Be yodi nemanama? Vari riuriukauinama ya
riuriuemina, aubainama taugu yodi ami gavia,
bo?

17 Be tauwai katakatai kaikaiyovudima inam ta
rarau rubu guratana da ta soru nawemina taudi
garodie. Be taudi nam tokare taumi ta sagumi,
ibewa! Taudi aba ta goegoena inam ta darigeda
be taudi muridiga ko nago be adi goanama ko
voiedina. 18 Degoda banaga garomie vere ta
voivoiena inam naumeki, avedi da taugu nam
dabudine, taudi yagoro vere sibo na didimanae
a voiena garomie. Be nam gewagewa aubainama
sibo a gwayemi. 19 O kapore yau sedama, taugu
yau nuaboyama garomie ya moraba kauana
nema waivi ewai natunana muyanama maika.
Uma nuaboyanama e kenakenana, be raganine
Keriso mayanama nopomie ei rewapana ya Kki-

tana, yodibe yau nuaboyama e kovina. 20 Taugu e
goe guratena da yodi sibo taumi garomie mate, be
bonaguma bigayagane sibo é riuemina. Be taugu
yodi € nuababagana be nam e kataiena aba sibo
garomie e voie.

Heiga be Sera

21 Taumi aitauga tarawatu kowai muriwata-
nena, taugu yodi aba ya riuemina. Taumi
tarawatu aba e riuriuena ko Kkatakataie, bo
ibewa? 22 Girugiruminama porane e riuriuna da
Eibraham natunatunama tautaugomidima rabui.
Gomana tenaga Heiga ya tikana, tauna pani-
pani waivinama. Be gomana gesaunama Sera
ya tikana, tauna Eibraham na visara gomama.
23 Gomana panipani waivinama ya tikatikana,
tauna ya tubuga gomana maika banaga tawai tika
gomana nama. Be Eibraham na visara gomama ya
tikatikana, tauna Mamaitua na saugama ruvane
ya tubugana.

2425 ITnam gututunama inam Mamaitua na
kedama rabui, banaga anisagudima ewai
nasiena. Keda tenaga inam na tarawatuma
oya Sainai debane ya utedina da sibo ai
muriwatanena. Be oya Sainai inam Arabia
dobunama nopone, be tauna vutuna Heiga
ewai gabu raupunana. Heiga tauna panipani
waivinama isane. Be Heiga Jerusalem ewai
gabu raupunana, baninama Jerusalem inam
tarawatu meagainama. Vutuna aubainama
Jius banegidima matabudi taudi panipanie ta

miamiana. 26 Be keda wairabuinama inam
Jerusalem gesaunama marae. Inam dobudine

tarawatu nam ima Kkenakenana. Vutuna
aubainama inam Jerusalemnama, vutuna tauda

tinadama. 27 Baninama girugiruminama porane
ya riuna umanama:
“Tam waivi waikakaipokimma, nam seda ku tike-
dina,
kwai nuaverena!
Kwa taukaina,
avedi da tam nam airagan wainatuna tu-
nimuyanama ku damina,
baninama tam waivi gosegose poremma, tam
tokare am sedama toitoi,
nam maika waivi gesaunama ma taugomina.”

28 Vutuna aubainama yau bana, taumi
Arue koya tubugana Mamaitua na saugama
aubainama, Aisik maika. 29 Eibraham na
raganie gomana tubutubuga gominama, tauna
tasinama Mamaitua na saugama ruvane Arue
tubutubuginama, ya raukivi gewegewena. Be
yodi ragandie inam kauinama teneginama.

30 Be inam kauinama debane girugiruminama
porane nema ya riu bako? Ya riuna umanama:
“Panipani waivinama natunama mate kwa tavu
poredi! Baninama taugu natuguma na buderima
nam airagan tauna natunama mate tai buderie.”
31 Vutuna aubainama yau bana, yodi koya kita
da tauda nam panipani waivinama natunatuna,
ibewa da tauda Eibraham na visara gomama
natunatunama, baninama tauna nam panipani
waivina.

S

Keriso ya kuvesidana

1 Keriso tarawatu na rewapanae be ya kuvesi-
dana! Vutuna aubainama taumi yodi §avoe nama
ko miana, be nam tarawatu kol muriwatana
munage. Bo nam tarawatue ko pani munagemi.
2Ya riuriu kauemina, degoda tarawatu koi muri-
watana munage be kopitom ko voiena, tokare
Keriso nam e sagumi. 3 Ya riuriu munagemina,
degoda taumi kopitom ko voiena, naumeki da

tarawatu matabudi ko voia rovodina. 4 Taumi
aitauga ko rarau rubu da tarawatue kabe didi-

mana Ko banavi. Inam kauine taumi Kerisoe
ko daridariga munagemi be Mamaitua na rauki-

viverema ko dobidobi porena.

5 Be tauda da waisumage tawai rabana da

Mamaitua Arue e kawa dldlmamdana Nama da
nogotama e riuriuedana. 6 Degoda tauda Keriso

tawai sumagena, avedi da tauda kopitom té pago
bo ibewa, inam nam aiyaba. Be da waisumage da
banagama sibo nuadama a pagona, inam vutuna
yaba dosinama.

7 Maigone taumi koya nagonago kauana. Be
aitau yodi ya kawa barebaremi, be keda ver-
enama koya gose pore? 8 Inam nam Ma-
maitua i kawa barebaremina ibewa, Mamaitua
taumi ya vinemina da keda verene sibo koya
nagona. 9Yaba kerebunama isanama yist parawa
nopone ta boru be e sasasasanana. Inam
kauinama teneginama nama banaga kaikaiyovu-
nama poumie e midisugu be taumi matabumi
ewai kedadoka waigewemina. 10 Be taugu ya
nogonogotina da Mamaitua taumi e sagumi da
taugu yau waisumagama maika nama taumi koi
sumagana. Be banaga aitau da e kawakawa bare-

baremina, tauna tokare Mamaitua e kovogina,
avedi da tauna nema maika kitanama.

11 Yau bana, taugu waisumaga Yesu Kerisoe
vutuna ya rarau guguyena, be nam kopitom.
Vutuna aubainama Jius banegidima ta raraukivi
gewegeweguna. Baninama taudi korosi vari-
nama vaienama ta tuatuagai kauena. 12 Taugu ya
nogonogotina da inam banegidima taudime sibo
a kaivai munagedina.

13Yau bana, Bada Yesu gewagewae be ya kuves-
imina. Be nam ko nogoti da tauna ya kuvesimina
aubainama yodi gewagewa gesaudima ko voiedi,
avedi! Taumi sibo wainuapagoe koyai sagu
vivirana. 14 Tarawatu matabudi riuvavasaga
tenaga garone ya rawategeidina, inam umanama:
“Turamma nuanuamma e pagona maika nema
tam kwa goegoe munagemina nama.” 15 Nam koi
kawa suramudu be koi kawa gasigasi dagadagasi
maika! Ko kita kaua defoda taumiga ami
yawasanae koma kawa gewagewa munagemi.

Arua Babau ami yawasanae ei dokemina

16 Vutuna aubainama taugu ya riuriuemina
da Arua Babau ami yawasanae sibo yai dokem-
ina. Degoda taumi nama ko voiana, naumeki
da taumi tokare nam tubuga na goane ko nago.
17Baninama tubuga na goanama inam nam Arua
na goanama maika. Be Arua na goanama inam
nam tubuga na goanama maika, baninama Arua
be tubuga taudi tawai ginanana aubainama. Be
Arua nam imawai dokemina, vutuna aubainama,
yaba ami kaba tuagaiedima, taumi yodi ko

voivoiedina. 18 Be degoda Arua sibo i dokemina,
naumeki da tarawatu nam yai bademi.

19 Da yawasanama poranama na gewagewama
matabuda te kataiena, taudi inam: badara, kaua
miremiredima, gera, 20 kokoitau raudunedima,
gasi, yabune bo barau, waisuramudu, unura,
medi, kanitoku, waikawa gasigasi, waikawa
dariga munaga, 2! waikwina, tegobua, soi
genogeno, be yaba gesaudima nama kitedima
ya toi reregena. Taugu boni e riuwai nonogimina,
degoda uma yawasanidima ko voiedina, taumi
tokare nam Mamaitua na buderima ko pago.

22 Be Arua na votavotama inam: wainuapago,
wainuavere, suba, nam medi makai, raukivivere,
vere, waipatutu, 23 voyagota be wainuabagibagi.
Tarawatu uma yabedima nam imawai gakedina.
24 Be aitauga da Yesu Keriso garogaronama, taudi
adi yawasanama poredima be tubugidima na
goanama gewegewedima matabudi korosie a tu-
paratudina. 25 Yodi tauda Arua na rewapanae
ta miamiana, aubainama tauda Arua na goane
nama sibo té nagona. 26 Be nam sibo té rau-
guyaguyau bo da banagama da banagama te
tainuamedimedidi, bo té unuredi.

6

Waikai sagu vivira
1Yau bana, degoda aitau nopomie gewagewa
e voiena, naumeki da taumi aitauga Arue ko
midimidina, inam baneginama nuatauga sibo
koya kai saguna, be gewagewae koya kawa didi-
manina. Be ko kita kaua da nam taumi mate

ko beku. 2 Ami banagama ami banagama mate
ami nuaboya raganine koi kawa kaisagu vivi-

rana. Inam kauine taumi Keriso na tarawatuma
ko vovo teyeteyena. 3 Defoda aitau taunaga

e kawakawa sage yababena, inam baneginama
tauname e kaikaiyovu munagena.

4 Banaga tenatenagaga taunaga na

yawasanama e Kkaivira munagena. Nam
turamma na yawasanama tam am yawasanama

mate kwawai ruvaruva. Be degoda am
yawasanama Mamaitua matane e verena, vutuna
kwai nuavereena. > Banaga tenatenagaga tamga
sibo am yawasanama kuya kita watanina.

6 Be aitau da Bada na giuma e rarau guguyena,
tauna aba na goanama, naumeki da taumi ko
kaisaguna.

Da yawasanae pesi verenama sibo té kumana

7 Abaga € giruma be é riuriuemina, vutudi
ko nogota kauedina, baninama tauda nam
Mamaitua tai kaikaiyovue be tenetenegina,
ibewa. Degoda tauda aba pesinama da
yawasanae té kumakumana, vutuna tokare
votanama ta banavina. 8 Aitau da tubuga na
goane gewagewa pesinama e kumakumana,
tauna tokare gewagewa dosinama e banavina.
Be aitau da Arua na @goane vere pesinama
e kumakumana, Arua tokare yawasana
kenakena nonoginama tauna e utena. ° Ragan
patapatanama vere sibo te kaiwatanina, be
nam tunidama ya tuagai, baninama ragan e
veraverauna tauda tokare vere ta banavina,
degoda ta kaiguratena. 10 Vutuna aubainama

degoda aba ragandima veredima sibo teé
banabanavidina, naumeki da tauda vere banaga
garodie sibo te voivoiedina. Be vere dosinama da
banagama Mamaitua na damma garodie sibo te
voiedina.

Pol na giuma damonama be na waikaiwama

11 Yodi ko kita, yau girumama dosidie ami
letama ya girugirumina nimague.

12 Koya vaie! Inam tauwai katakatai kaikaiy-
ovudima ta riuriu raukosogaigaina da taumi sibo
kopitom koya pagona. Taudi nama ta voivoiana,
baninama taudi ta goegoena da banaga kabe
taudi isedima ta kawa sagedi. Taudi ta naira
be umanama tawai nogotana, “Nam i verena da
Jius banegidima ta riuna da tauda kabe Keriso
na korosima téwai sumage. Inam kauine tauda
tokare ta raukivi gewegewedana.” 13 Be inam
banegidima avedi da taudi kopitom a pagona, be

taudi nam tarawatu timawai muriwatanena. Be
yagoro taudi ta goegoena da taumi sibo kopitom

koya pagona, taudi inam kabe adi waibadae ta
segara munagedi, aubainama nama ta riuriuna.

14 Be taugu nam rauguyaguyau munageguma
ama goegoena. Ibewa, be da Badama Yesu Keriso
korosie ya guri, be yau gewagewama ya nogota
poredina, vutunaga ya rarau guyaguyauena.
Yesu na gurie dobu yawasanidima nopogue
mate a gurina, vutuna aubainama taugu inam
yawasanidima nam ama goegoedina. Be Yesu na
gurie, inam maika kabe taugu mate é guriguri,
vutuna aubainama taugu yodi dobu yawasani-
dima nam tenetenegina da yai muriwatanedi.

15 Degoda kopitom té pago bo ibewa, inam
nam aiyaba. Tauda yodi Kerisoe té tubuga vi-
tarana, inam vutuna yaba dosinama. 16 Taumi
aitauga uma giunama kowai aninena, taumi
inam riukaua Jius banegimima, Mamaitua na
damma. Be taugu aubaimima ya moimoiragina

da Mamaitua suba e utemi be mate na raunua-
toima garomie e kena.

17 Be yodi yau bana, nam aitau piripiri kwa
utegu bo kwa kawa nuaboya munagegu. Ban-
inama taugu pire toitoi tunigue ta kenake-
nana. Inam piredima tawai magatarana da taugu
riukaua Bada Yesu na taunoyama.

18 Yau bana, da Badama Yesu Keriso na rauki-
viverema garomie e kenana. Inam riukaua.

